
VENDIM
Nr. 822, datë 28.10.2026

PËR DISA NDRYSHIME NË VENDIMIN NR. 953, DATË 29.12.2014, TË 
KËSHILLIT TË MINISTRAVE, “PËR DISPOZITAT ZBATUESE TË LIGJIT NR. 

92/2014, ‘PËR TATIMIN MBI VLERËN E SHTUAR NË REPUBLIKËN E 
SHQIPËRISË’, TË NDRYSHUAR”

Në mbështetje  të  nenit  100  të  Kushtetutës  dhe  të  nenit  159,  të  ligjit  nr. 
92/2014,  “Për  tatimin  mbi  vlerën  e  shtuar  në  Republikën  e  Shqipërisë”,  të 
ndryshuar, me propozimin e ministrit të Financave, Këshilli i Ministrave

 
VENDOSI:

Në  vendimin  nr.  953,  datë  29.12.2014,  të  Këshillit  të  Ministrave,  “Për 
dispozitat zbatuese të ligjit nr. 92/2014, ‘Për tatimin mbi vlerën e shtuar në 
Republikën e Shqipërisë’, të ndryshuar”, bëhen këto ndryshime:

Neni 1

Në nenin 5, “E drejta për të zgjedhur aplikimin e TVSH-së për qiradhënien e 
ndërtesës”,  në nenin 5/1 “E drejta për të zgjedhur aplikimin e TVSH-së për 
furnizimin  e  ndërtesës  ose  i  pjesëve  të  një  ndërtese”  dhe  në  nenin  6/1 
“Modalitetet dhe rregullat e ushtrimit të së drejtës për të zgjedhur aplikimin e 
TVSH-së për furnizimin e ndërtesës”, togfjalëshat “…20% …” dhe “…prej 20% 
…” hiqen.

Neni 2

Pika 1, e nenit 11, “Përcaktimi i kufirit minimal të regjistrimit për tatimin 
mbi vlerën e shtuar (TVSH)”, ndryshohet, si më poshtë vijon: 

“1. Në zbatim të nenit 117, të ligjit, kufiri minimal i regjistrimit për tatimin 
mbi vlerën e shtuar është qarkullimi prej 5 000 000 (pesë milionë) lekësh në 
një vit kalendarik.”.

Neni 3

Në pikën 1, të nenit 11/1, “Kushtet, kriteret dhe procedurat për zbatimin e 
shkallës së reduktuar për furnizimin e shërbimit të akomodimit në strukturat 
akomoduese”, bëhen ndryshimet e mëposhtme:

1. Fjalia e parë ndryshohet, si më poshtë vijon:



 “Shkalla e reduktuar e tatimit  mbi vlerën e shtuar,  e cila aplikohet për 
furnizimin  e  shërbimit  të  akomodimit  në  strukturat  akomoduese,  sipas 
kategorive të përcaktuara në legjislacionin e fushës së turizmit,  është sipas 
përcaktimit në nenin 49 të ligjit për tatimin mbi vlerën e shtuar në Republikën 
e Shqipërisë.”.

2. Në paragrafin e tretë, togfjalëshat “…, në masën 6 për qind ...” dhe “…, 20 
për qind …” hiqen.

Neni 4

Ky vendim hyn në fuqi pas botimit në Fletoren Zyrtare dhe i shtrin efektet 
nga data 1 janar 2027.

KRYEMINISTËR 
Edi Rama


